
Қисқача аннотация: Ушбу мақолада молиявий – трансакцион харажатлар, 

корхона молиявий натижалари самарадорлиги ҳолатининг таъсирини таҳлили 

ёритилган. Ушбу кўрсаткичлар тизимида рентабеллик марказий ўринга эга 

бўлиб, фаолият самарадорлигининг сифат ва миқдор жиҳатларини ифодалайди  

Краткая аннотация: В данной статье анализируется влияние финансовых 

и транзакционных издержек на эффективность финансовых результатов 

предприятия. В этих показателях рентабельность является центральной и 

отражает как качественные, так и количественные аспекты деятельности. 

 Annotation: This article analysis of the financial condition of the financial and 

transactional market for effective financial forecasting. How to rent a centrifugal and 

finished job. In the system of financial indicators, profitability is especially and 

quantitative aspects of productivity. 

Калит сўзлар: фаолият натижавийлиги, молиявий – трансакцион 

харажатлар, соф молиявий натижа, фойдани максималлаштириш, мехнат 

унумдорлиги, фойда, рентабеллик кўрсаткичи, соф тушум, ялпи фойда, 

молиявий фаолият фойдаси, самарадорликнинг ўзгариши, хусусий капитал. 

 

1. Кириш. 

Жаҳон миқёсидаги мураккаб жараёнларни ва мамлакатимиз босиб ўтган 

тараққиёт натижаларини чуқур таҳлил қилган ҳолда кейинги йилларда «Инсон 

қадри учун» тамойили асосида халқимизнинг фаровонлигини янада ошириш, 

иқтисодиёт тармоқларини трансформация қилиш ва тадбиркорликни жадал 

ривожлантириш, инсон ҳуқуқлари ва манфаатларини сўзсиз таъминлаш ҳамда 

фаол фуқаролик жамиятини шакллантиришга қаратилган ислоҳотларнинг 

устувор йўналишлари тараққиёт стратегиясида белгилаб берилган1. Ушбу 

вазифалардан келиб чиқиб молиявий трансакцион харажатларни бошқариш 

ҳамда уларнинг самарали ижросини таъминлаш реал секторда фаолият юритувчи 

корхоналарда молиявий натижаларни самарали бошқаришнинг принципал 

жиҳатдан такомиллашган механизмини жорий қилишни тақозо қилади.  

2. Корхоналар томонидан амалга ошириладиган деярли барча молиявий 

                                                             
1 “2022–2026 йилларга мўлжалланган Янги Ўзбекистоннинг тараққиёт стратегияси тўғрисида”ги Ўзбекистон 

Республикаси Президенти Фармони.. 

операциялар пул маблағларининг тушуми ва сарфланиши каби умумлашган 

кщрсаткичда ифодаланади. Вақтнинг мақлум моментида корхоналар капитали 

барқарор қийматга эга бўлиб, ўзгарувчан бозор шароитидаги турли омиллар 

таъсирида уларнинг қиймати тебраниб туради. Хўжалик субуъектлари капиталга 

таъсир этувчи бундай эндоген ва экзоген омилларни негатив таъсирини 

нейтраллаштиришга ҳамда фойдани максималлаштириш мақсадида пул 

оқимларини самарали тақсимлаш механизмини ишлаб чиқишга ҳаракат 

қиладилар. Ушбу пул оқимларига таъсир этувчи омиллардан бири замонавий 

шароитларда “Трансакцион харажатлар” ҳисобланади. Трансакцион 

харажатларни мазмун ва моҳиятини аниқлашдан олдин “Трансакция” тушунчаси 

феноменига аниқлик киритиб олишиз мақсадга мувофиқдир. 

3. Адабиётлар шарҳи. 

Трансакция феномени таниқли иқтисодчи Ж. Коммонсом томонидан 

иқтисодий муомалага киритилган бўлиб, унинг тарифига кўра, Трансакция- бу 

товар алмашинуви жараёни эмас, балки жамият томонидан яратилган мулк 

ҳуқуқи ва эркинликни ажратиб олиш ва эгалик қилишдир.  Демак, трансакция 

маълум мулк ҳуқуларга эгалик қилиш мақсадида,  уни ўтказиш жараёнидир. 

Иқтисодчи Карл Менгер ўзининг “Сиёсий иқтисоднинг асосланиши” номли 

асарида трансакцияларга анилик кириб, трансакция – бу субъектлар ўзаро 

фаолият ҳаракати мобайнидаги иқтисодий қурбонлик (йўқотиш) ёки харажатлар 

эканлигини таъкидлайди2.  Иқтисодий қурбонлик (йўқотиш) ёки харажатлар 

сифатида почта йиғимлари, авария оқибатларини  тугатиш харажатлари, кредит 

маблағарига эгалик қилиш, патентлар олиш юридик актлар, комиссион тўловлар, 

пул айланишидаги сарф харажатларни назарда тутади3. Иқтисодчи Р. Коуз 

ўзининг “Фирмалар табиати” номли асарида илмий-иқтисодий муоамалага 

“Трансакцион харажатлар” тушунчасини киритган. Унинг таъкидлашича, 

трансакцион харажатлар-бозор механизмидан фойдаланиш бўйича сарф-

харажатлар ҳисобланади4.    

3. Тадқиқот методологияси. 

Тадқиқот ишини бажаришда кузатиш, маълумотларни тўплаш, 

умумлаштириш, гуруҳлаш, таққослаш, назарий ва амалий ҳамда меъёрий-

ҳуқуқий ҳужжатларни ўрганиш асосида молиявий натижалар тушунчасига 

аниқлик киритиш, молиявий диагностикада молиявий натижаларни 

тадбиркорлик субъектлари қийматига таъсир этиши, ҳисоб, молиявий 

диагностика ва молиявий бошқарувнинг миллий ва ҳалқаро тажрибалар 

                                                             
2 Coase R.H. The firm, the market and the law. Chicago, 1988, P. 188 
3Менгер К. Основания политической экономии / Австрийская школа в политической экономии: Менгер К., Бем-

Баверк Е., Визер Ф.. - М., 1992. С. 161   
4 Coase R.H. The firm, the market and the law. Chicago, 1988, P. 188 

асосидаги ўзаро уйғунлашган тараққиётини таъминлашга қаратилган хулоса ва 

таклифлар шакллантирилган.   

4. Таҳлил ва натижалар муҳокамаси. 

Демак, трансакцион харажатлар маҳсулот ишлаб чиқариш ва с  уни сотиш 

жараёнида ҳамда мулк ҳуқуқини ҳимоялаш жараёнида иқтисодий агентлар 

ўртасидаги ўзаро фаолият бўйича бошқарув қарорларини қабул қилиш билан 

боғлиқ харажатлар ҳғисобланади. Ҳозирги шароитда амалга оширилаётган 

ислоҳотларда транакцион харажатлар хўжалик субъектлари молиявий 

натижаларини шаклланишига таъсир этувчи асосий омиллардан бир бўлмоқда. 

Бу бир томондан маҳсулот ишлаб чяиқариш, сотиш  жараёнига кўрсатилаётган 

хизматлар нархи билан бевосита боғлиқ бўлмоқда.   

Трансакцион харажатлар ўзига хос иқтисодий табиатга эга бўлса-да, 

фақатгина бошқарув ҳисоби тизимида инобатга олинади.  Замонавий 

шароитларда ушбу туркум харажатлар мулкчиликнинг турли шаклларидаги 

хўжалик субъектлари молиявий натижаларига таъсир этувчи харажатлар 

ҳисобланади. 

Амалга оширилган тадқиқотлар натижасида хўжалик субъектлари 

молиявий натижаларини шаклланиш самарадорлигига таъсир этувчи бир қатор 

муаммолар аниқланиб ва уларни бартараф қилиш бўйича қуйидаги таклифлар 

келтирилади.  

1-муаммо. Хорижий давлатлардан замонавий техника ва технологияларни 

импорт қилган ҳолда ишлаб чиқариш фаолиятини йўлга қўймоқчи бўлган 

тадбиркорлик субъектлари учун кредит ажратилиши жараёнида тижорат 

банклари томонидан кўрсатиладиган хизматлар учун комиссион тўловлар 

қийматининг юқори даражада қолмоқда. 

Бугунги кунда тижорат банкларида қўлланилаётган комиссион 

тўловларнинг ўртача ставкаларини таҳлил қиладиган бўлсак: 

- кредит комиссияси томонидан ҳужжатлар кўриб чиқилиши учун кредит 

суммасининг маълум фоизи (асосан хусусий банкларда) миқдорида комиссион 

тўлов тўланади; 

- гаров объекти эркин баҳоловчи ташкилотлар томонидан баҳоланиши учун 

энг кам ойлик иш ҳақининг 2 баробаридан 5 баробаригача миқдорда тўловлар 

тўланади; 

- кредит ҳужжатларини нотариал тартибда тасдиқлатиш учун нотариуслар 

томонидан ўртача 300,0 - 400,0 минг сўм атрофида божлар ундирилади. 

- гаров таъминотини суғурталашда олдиндан кредит муддатининг ҳар бир 

йили учун гаров сифатида автотранспорт воситаси кўрсатилса – гаровнинг 

1,5 фоизи, бино-иншоотлар кўрсатилса – 0,1 фоиз ва ускуналар кўрсатилса - 

0,1 фоиз миқдоридаги тўловлар суғурта учун тўланади. Ишлаб чиқариш 

фаолиятини янги бошлаётган тадбиркорлик субъектларида фаолиятининг 

бошида бино ёки ускуналарнинг мавжуд бўлмаслигини инобатга олсак, одатда 

гаров таъминоти сифатида автотранспорт воситаси кўрсатилади; 

- банкда аккредитив очиш учун – аккредитив очилган муддатга қараб 

комиссион тўлов тўланади. Хорижий давлатларда олдиндан аванс тўловлари 

олмасдан туриб, одатда берилган буюртма бўйича ишлаб чиқаришни 

бошламайди. Хорижий давлатлар амалиётида ишлаб чиқарувчиларга шартнома 

тузилган ускуналар бўйича аккредитив очилганлиги тўғрисидаги маълумотнома 

етиб боргандан кейингина буюртма расман қабул қилинган ҳисобланиб, 

шартномада белгиланган ускуналар ишлаб чиқарилиши бошланишини ҳисобга 

олганда тадбиркорларда доимий равишда узоқ муддатларга аккредитив очиш 

зарурати бўлади. 

Таклиф: Тадбиркорлик субъектлари манфаатларини кўзлаган ҳолда банк 

тизимидаги комиссион тўловларни оптималлаштириш масаласини кўриб чиқиш 

лозим. 

2-муаммо. Ҳудудларни ижтимоий-иқтисодий ривожлантириш Дастурлари 

самарадорлигини ошириш, хусусан, Дастурларга киритилган лойиҳаларнинг 

белгиланган муддатларда ишга тушиши, янги ишчи ўринлари яратилиши ва 

кейинчалик ҳисоботларда ҳажм кўрсатилишини таъминлаш мақсадида 

Дастурлар ижросида қатнашадиган субъектлар (ҳокимият, банк, лойиҳа 

ташаббускори, идора ва ташкилотлар) ўртасидаги муносабатларни тартибга 

солувчи низомнинг мавжуд эмаслиги.  

 Таклиф: Дастурга лойиҳаларни киритиш бўйича қўйиладиган талаблар, 

тақдим қилинадиган имтиёзларнинг мазмуни ва ҳудуд иқтисодиёти учун 

самарадорлигини инобатга олган ҳолда ҳар бир лойиҳа учун имтиёзнинг алоҳида 

белгиланиш шартлари, Дастурларга киритилган лойиҳалар бўйича бугунги 

кунда амалда бўлган тармоқ жадваллари ўрнига бизнес режа хусусиятига эга 

бўлган кўп томонлама шартномалар тузиш ва бу шартномаларда барча 

жараёнларнинг тўла миқёсда қамраб олиниши (тижорат банки кредитининг 

миқдори, фоиз ставкаси, имтиёзли даври, гаров масаласи кабилар), янги 

лойиҳаларни Дастурга киритишнинг доимий равишда мумкинлиги (ишчи 

комиссия қарори билан), шунингдек Дастур ижросида иштирок этувчи 

субъектларнинг масъулияти ва жавобгарлиги кабилар белгилаб қўйилган низом 

ишлаб чиқиш лозим. 

5. Хулоса ва таклифлар 

Хулоса қилиб айтадиган бўлсак харажатларни самарали бошқаришда 

“Ишлаб чиқариш имкониятларига асосланган” режалаштириш тизимига ўтиш 

мақадга мувофиқдир.  Оператив бошқарув тизимини самарали ташқил этиш 

мақсадида молиявий режалаштиришда  бюджетлаштириш амалиёти қатор 

афзалликларга эга бўлиб, бюжетлаштириш асосан прогнозлаштириш ва 

режалаштириш технологиясининг қарорлар қабул қилувчи учун зарурий 

ахборотларни шакллантиишнинг нисбатан мукаммаллигини билан изоҳланиши 

ишда асосланди. 

Юқорида келтирилган муаммолардан келиб чиқиб қуйидаги хулосаларни 

айтиш мумкин. Тадбиркорлик субъектлари манфаатларини кўзлаган ҳолда банк 

тизимидаги комиссион тўловларни оптималлаштириш масаласини кўриб чиқиш 

лозим. Замонавий иқтисодий адабиётда сарф-харажатларни бошқаришда бир 

қатор концепциялар мавжуд. Ушбу концепциялардаги ёндашувлар бир хил эмас. 

Баъзи концепциялар харажатларнинг ҳисоб тавсифларига асосланади ҳамда 

сарф-харажатларни бошқаришнинг бухгалтерлик жиҳатига даҳлдор 

ҳисобланади. Бошқа концепциялар  сарф-харажатларни фақат ҳисоб соҳасида 

эмас, балки иқтисодий жиҳатдан ҳам бошқариш объекти сифатида кўриб чиқади. 

Ушбу харажатларни минималлаштириштириш хўжалик субъектлари 

харажатларини камайтириш орқали уларнинг соф молиявий натижаларини 

максималлаштириш имкониятларини яратишда муҳим аҳамият касб этади. 

